
Çin Xalq Respublikasının Sədri 
Zati-aliləri cənab Si Cinpinə

Hörmətli cənab Sədr!

Ölkənizin milli bayramı – Çin Xalq Res-
publikasının Yaranması Günü münasibətilə 
Sizə və dost xalqınıza öz adımdan və 
Azərbaycan xalqı adından ən səmimi 
təbriklərimi yetirirəm.

Çin Xalq Respublikasının bütün 
sahələrdə əldə etdiyi uğur və nailiyyətlərini, 
ölkənizin dünyanın aparıcı dövlətlərindən 
birinə çevrilməsini və beynəlxalq arenada 
nüfuzunun gündən-günə artmasını daim 
məmnunluqla izləyirik. 

Biz qədim tarixə malik Azərbaycan-
Çin münasibətlərinin hərtərəfli inkişafına 
mühüm əhəmiyyət veririk. Ölkələrimizi 
və xalqlarımızı birləşdirən ənənəvi dost-
luq və əməkdaşlıq münasibətləri bu gün 
siyasi, iqtisadi və humanitar sahələrdə 
əlaqələrimizin yeni məzmunu ilə 
zənginləşir. Şübhəsiz ki, bu sıx əməkdaşlıq 
müəllifi olduğunuz “Kəmər və yol” layihəsi 
çərçivəsində də uğurla davam edəcəkdir.

Bəşəriyyətin üzləşdiyi COVID-19 pan-
demiyasının ilk günlərindən ölkələrimizin 

nümayiş etdirdiyi həmrəylik və qarşılıqlı 

dəstək ikitərəfli əlaqələrimizin möhkəm 
təməl üzərində qurulduğunu bir daha isbat 
etdi. Fürsətdən istifadə edərək koronavirus 
xəstəliyi ilə mübarizə məqsədilə Çin Xalq 
Respublikası tərəfindən ölkəmizə göstərilən 
dəstəyə görə Sizə minnətdarlığımı 
bildirirəm.

Əminəm ki, xoş ənənələrə əsaslanan 
Azərbaycan-Çin dostluq və qarşılıq-
lı faydalı əməkdaşlıq əlaqələri birgə 
səylərimizlə bundan sonra da xalqları-
mızın rifahı naminə inkişaf edəcək və 
möhkəmlənəcəkdir.

Bu əlamətdar gündə Sizə möhkəm 
cansağlığı, işlərinizdə uğurlar, dost Çin 
xalqına daim əmin-amanlıq və firavanlıq 
arzulayıram.

Hörmətlə,

İlham ƏLİYEV 
Azərbaycan Respublikasının 

Prezidenti

Bakı şəhəri,  26 sentyabr 2020-ci il

Azərbaycan Prezidenti 
İlham Əliyev sentyabrın 24-də 
videoformatda keçirilən BMT 
Baş Assambleyasının 75-ci 
sessiyasının ümumi debatların-
da çıxışında bu barədə ətraflı 
bəhs edib. Dövlətimizin başçısı 
Ermənistanın işğalından irəli 
gələn çətinliklərə baxmayaraq, 
Azərbaycanın sabit, müasir, de-
mokratik və multikultural dövlət 
yaratmağa müvəffəq olduğu-
nu bildirib. Demokratiyanın 
inkişafı və insan hüquqlarının 
qorunmasının hökumətimizin 
başlıca prioritetləri sırasında 
qərarlaşdığını diqqətə çatdıran 
ölkə rəhbəri bütün fundamental 
hüquqların, o cümlədən ifadə, 
media, toplaşma, habelə dini 
etiqad azadlıqlarının, həmçinin 
vətəndaş cəmiyyətinin inkişafı-
nın tam şəkildə təmin edildiyini 
də vurğulayıb: “ Bir neçə ay 
əvvəl biz geniş siyasi dialoq 
təşəbbüsünü başlatmışıq. Bütün 
əsas siyasi partiyalar həmin 
təşəbbüsü dəstəkləyib. Uğurla 
başlayan bu siyasi dialoq bizim 
siyasi sistemimizi gücləndirəcək 
və Azərbaycanın dayanıqlı inki-
şafına xidmət edəcək”.

Dövlətimizin başçı-
sı İlham Əliyev BMT Baş 
Assambleyasının sessiyasın-
dakı çıxışında ölkədə cərəyan 
edən siyasi sabitlik, möhkəm 
xalq-iqtidar birliyi fonunda 
sosial-iqtisadi layihələrin uğurla 
gerçəkləşdiyini də diqqətə 
çatdırıb. Bununla əlaqədar 
bəzi faktları xatırlatmaqla 
deyə bilərik ki, son 17 ildə 
Azərbaycanın iqtisadiyyatı 
sürətlə inkişaf edib, ümumi 
daxili məhsul 3 dəfə artıb. Bu 
dövr ərzində respublikada yox-
sulluq 49 faizdən 5 faizə enib. 
Ölkədə 3700-dən artıq məktəb 
yenidən tikilib və ya əsaslı təmir 
olunub. Azərbaycanda savadlılıq 
səviyyəsi 100 faizə yaxınlaşıb. 
Dayanıqlı İnkişaf Məqsədlərinin 
icrasında böyük tərəqqi 
qeydə alınıb. Məhz bunun 
nəticəsidir ki, Azərbaycan qısa 
vaxt ərzində BMT-yə iki dəfə 
könüllü milli hesabat təqdim 
edən azsaylı ölkələrdən biri 
olub. “2020-ci il üzrə Dayanıqlı 
İnkişaf Hesabatı”nda yer alan 
“Dayanıqlı İnkişaf Hədəfləri 
İndeksi”nə görə, Azərbaycan 

166 ölkə arasında 54-cü yeri 
tutub. 

Hazırda respublikamızda 
postpandemiya dövründə milli 
iqtisadiyyatı müasir çağırışlara 
uyğun inkişaf etdirmək priori-
tet vəzifələrdən biridir. Dövlət 
başçısının “Azərbaycan Res-
publikasında iqtisadi siyasətin 
və iqtisadi islahatların yeni 
idarəetmə çərçivəsinin yaradıl-
ması və “Azərbaycan Respub-
likasının Maliyyə Sabitliyi 
Şurasının yaradılması haqqın-
da” Azərbaycan Respublikası 
Prezidentinin 2016-cı il 15 iyul 
tarixli fərmanının ləğv edilməsi 
barədə” 9 sentyabr 2020-ci 
il tarixli fərmanı ilə İqtisadi 
Şuranın yaradılmasında da əsas 
məqsəd həmin vəzifənin həyata 
keçirilməsidir. 

Xatırladaq ki, Prezident 
İlham Əliyevin təşəbbüsü və 
rəhbərliyi ilə atılan bu mü-
hüm addım– İqtisadi Şuranın 
fəaliyyətə başlaması yeni bir 
platforma olaraq dünya və milli 
iqtisadiyyat üçün mürəkkəb bir 
dövrdə ən çətin tapşırıqları kol-
legial şəkildə müzakirə etmək, 
ortaq məxrəcə gəlmək üçün 
əlverişli institutdur. Şuranın 
Prezidentin müvafiq fərmanı 
ilə qarşıya qoyulan tapşırıqları 
yerinə yetirmək üçün bütün 
təşkilati, iqtisadi və maliyyə 
imkanları var.

Ümumiyyətlə, milli iqtisadi 
inkişaf qarşısında duran strateji 
çağırışlara adekvat cavabın 
verilməsini gerçəkləşdirmək 
məqsədilə cənab Prezident qarşı-
ya yeni vəzifələr qoyub. Həmin 
vəzifələr əsasən makroiqtisadi 
və maliyyə sabitliyinin qorun-
ması, iqtisadiyyatın illik artım 
tempinin yüksəldilməsi üçün 
yeni mexanizmlərinin formalaş-
dırılması, daha dayanıqlı və ink-
lüziv iqtisadi artım mənbələrinin 

yaradılması, xüsusilə özəl inves-
tisiyaların, o cümlədən birbaşa 
xarici investisiyaların cəlb olun-
masıdır. Bu sıralamada, şübhəsiz 
ki, investisiya mühitinin radikal 
yaxşılaşdırılması, ölkə iqtisa-
diyyatının beynəlxalq rəqabət 
qabiliyyətinin gücləndirilməsi, 
sosial-iqtisadi rifah səviyyəsinin 
yüksəldilməsi və digər strateji 
məsələlər prioritet xarakter 
daşıyır. 

Prezident İlham Əliyev 
BMT Baş Assambleyası-
nın sessiyasındakı çıxışında 
vurğuladığı kimi, bu gün 
Azərbaycan Şərq-Qərb, Şimal-
Cənub və Şimal-Qərb nəqliyyat 
dəhlizləri regional bağlantı 
layihələrinə fəal qoşulması 
nəticəsində Avrasiyanın mühüm 
və etibarlı nəqliyyat-logistika 
mərkəzlərindən birinə çevrilib. 
Bu məsələdə Bakı-Tbilisi-Qars 
dəmir yolunun və 25 milyon 
ton yükaşırma qabiliyyətinə 
malik Bakı Beynəlxalq Dəniz 
Ticarət Limanının istifadəyə 
verilməsi mühüm rol oynayıb. 
Bu önəmli layihələrin yüksək 
iqtisadi göstəriciləri beynəlxalq 
qurumların hesabatlarında da öz 
ifadəsini tapıb. Məsələn, Davos 
İqtisadi Forumunun 2019-cu 
il üzrə “Qlobal Rəqabətlilik 
İndeksi”nə görə, Azərbaycan 
dəmir yolu xidmətlərinin 
səmərəliliyinə görə 141 ölkə 
arasında 11-ci, bu sahədə hava 
nəqliyyatı 12-ci, dəniz limanı 
25-ci və yol infrastrukturunun 
keyfiyyətinə görə 27-ci yerdə 
qərarlaşıb. 

Hazırda dünyanın bir 
sıra inkişaf etmiş və inkişaf 
etməkdə olan ölkələrində fərqli 
mədəniyyətlərin toqquşması-
nın nəticəsində xoşagəlməz 
tendensiyalar meydana çıxır. 
İslamofobiya, irqçilik, ksenofo-
biya kimi təhlükəli meyillərin 

bəzən süni şəkildə alovlandırıl-
ması bu cür toqquşmaları daha 
da dərinləşdirir, nəticədə insan 
haqlarının pozulması halları 
artır, sosial sabitlik pozulur. 
Azərbaycanda isə əsrlərdən 
gələn multikulturalizm, dö-
zümlülük və qarşılıqlı hörmət 
mühitində sabitlik, təhlükəsizlik, 
insan haqlarının müdafiəsi təmin 
edilir.

Bu gün respublikamız özü-
nün uzun əsrlərin süzgəcindən 
süzülüb gələn zəngin multikultu-
ralizm modelini dünyaya təqdim 
etməkdədir. Azərbaycanın bu 
sahədəki təcrübəsi qədim tarixə 
malikdir. Ölkəmizdə kilsə, sina-
qoq və məscidlər azad, sərbəst, 
təhlükəsiz, qarşılıqlı hörmət 
əsasında, tolerantlıq şəraitində 

fəaliyyət göstərir. Təbii ki, belə 
bir mühit dövlətin apardığı 
siyasət və xalqın unikal daxili 
birgəyaşayış mədəniyyətini 
həyat tərzinə çevirməsi 
nəticəsində formalaşıb.

Azərbaycan Prezidenti 
İlham Əliyev BMT Baş As-
sambleyasının 75-ci sessiyasının 
ümumi debatlarındakı çıxışında 
bu barədə deyib: “Multikul-
turalizm Azərbaycan xalqının 
həyat tərzidir. Biz dünyaya 
dözümlülük və birgəyaşayış 
nümunəsini təqdim edirik. 2008-
ci ildə Azərbaycan tərəfindən 
başladılmış “Bakı Prosesi” 
müsəlman dünyası və Avropa 
arasında dialoq və əməkdaşlığın 
möhkəmləndirilməsi məqsədini 
daşıyır, həmçinin BMT 
tərəfindən dəstəklənir. İki ildən 
bir Azərbaycanda keçirilən 
Ümumdünya Mədəniyyətlərarası 
Dialoq Forumu BMT Baş 
Assambleyasının qətnamələri 
ilə “mədəniyyətlərarası dialoqun 
təşviqi üçün əsas qlobal platfor-
ma” kimi tanınmışdır”.

Koronavirus kimi dəhşətli 
bir bəla özünü büruzə verdi-
yi ilk günlərdən Azərbaycan 
dövləti infeksiya ilə mübarizədə 
bütün zəruri tədbirləri həyata 
keçirib, pandemiya ilə əlaqədar 
məsələləri ciddi nəzarətdə 
saxlayıb, müvafiq strukturları 
COVİD-19-un geniş yayılması-
nın qarşısını almaq və insanların 
həyatını maksimum şəkildə 
qorumaq kimi vəzifələrə ciddi 
şəkildə yanaşmağa səsləyib. 
Etiraf edək ki, bunun müsbət 
nəticəsi olub. Başqa sözlə, 
xüsusi karantin rejimi dövründə, 
sərt qadağalar şəraitində yolux-
ma hallarının sayı minimuma 
endirilib, ölkəmizdə ölüm halları 
çox aşağı səviyyədə olub, xüsusi 
rejimli xəstəxanalarda müalicə 

olunaraq sağalanların sayı yeni 
yoluxma hallarının sayını kəskin 
üstələyib.

Prezident İlham Əliyev 
BMT Baş Assambleyasının 
sessiyasında bu məsələyə də 
toxunub. Koronavirus pande-
miyasının dünyadakı vəziyyəti 
kökündən dəyişdiyini, nəticədə 
yeni reallıqların meydana 
gəldiyini bildirib: “İlkin olaraq 
virusun inkişafda olan ölkələrə 
təsir edəcəyi gözlənilirdi. 
Lakin pandemiya inkişaf etmiş 
ölkələrə də ciddi təsir etmişdir. 
Bu, virusun sərhəd tanımadığını 
bir daha sübut edir. Biz pande-
miyanın öhdəsindən yalnız qar-
şılıqlı dəstək və birgə səylərlə 
gələ bilərik”.

Dövlətimizin başçısı 

çıxışında Azərbaycanın virusun 
yayılmasının qarşısını almaq 
üçün zamanında zəruri addımlar 
atdığını, iqtisadi potensialın pan-
demiya ilə səmərəli mübarizə 
aparmağa imkan verdiyini 
bildirib. Eyni zamanda, respub-
likada səhiyyə infrastrukturunun 
əhəmiyyətli dərəcədə inkişaf 
etdiyini və yenidən quruldu-
ğunu, son 17 ildə isə 700-ə 
yaxın xəstəxananın tikildiyini 
və ya əsaslı təmir olunduğunu 
xatırladıb. 

Ölkə rəhbəri daha 
sonra beynəlxalq sülh və 
təhlükəsizliyin, habelə pande-
miyanın dünya dövlətlərinə 
təsirinin ölkələr arasında 
həmrəylik tələb etməsi 
zəruriliyini nəzərə alaraq, bir 
neçə təklif irəli sürüb:

– Pandemiyadan sonrakı 
dövrdə beynəlxalq təşkilatlar 
çərçivəsində islahatların apa-
rılması vacibdir və bu, zamanın 
tələbədir. Bu baxımdan BMT-nin 
qlobal səviyyədə rolunun və nü-
fuzunun artırılmasına, onun mü-
asir dövrün çağırışlarına daha 
adekvat cavab vermək imkanına 
xüsusi diqqət yetirilməlidir;

– Təhlükəsizlik Şura-
sının qətnamələrinin icra 
olunmaması BMT-nin nüfu-
zunu sarsıdır. Təhlükəsizlik 
Şurasının qətnamələrinin icrası 
mexanizmləri yaradılmalıdır;

– Pandemiya dövründə 
qaçqın və məcburi köçkünlər 
ən həssas qrupa çevrilmişlər. 
Həmin həssas qrupa daxil 
olanların təhlükəsiz qaydada və 
ləyaqətli şəkildə doğma torpaq-
larına qaytarılması məsələsinin 
aktuallığı artır.

–Vaksinin əlçatanlığı və 
ədalətli paylanılmasının təmin 
edilməsi əhəmiyyətli məsələdir 
və ən az inkişaf etmiş ölkələr 
onu pulsuz əldə etməlidirlər. Bu 
baxımdan burada əlavə nəzarət 
mexanizmləri yaradılmalıdır.

– Müxtəlif ölkələr tərəfindən 
Dayanıqlı İnkişaf Məqsədlərinin 
icrasına pandemiyanın mənfi 
təsirinin əhatə dairəsi diqqətlə 
təhlil edilməli və həll yolları 
müəyyən olunmalıdır.

Vaqif BAYRAMOV, 
“Xalq qəzeti”

 � Azərbaycan ilə Avropa İttifaqı (Aİ) arasında əməkdaşlığın inkişafı 
ölkəmizin xarici siyasətinin əsas prioritetlərindən biridir. Bunun nəticəsidir ki, 
respublikamızla Aİ arasında əlaqələr enerji, investisiya, ticarət və s. sahələrdə 
yüksək səviyyədə inkişaf edib, bu beynəlxalq təşkilat Azərbaycanın əsas ticarət 
tərəfdaşlarından birinə çevrilib.  Respublikamız isə Avropa bazarlarına xam 
neft nəqlini həyata keçirən  etibarlı təchizatçı kimi tanınıb və yaxın zamanda 
ölkəmizin Aİ-yə üzv dövlətləri təbii qazla da təchiz edəcəyi nəzərdə tutulub. Res-
publikamızda Aİ ilə birgə müxtəlif proqramlar və layihələr də uğurla reallaşdırılıb. 

Prezident İlham Əliyev İsveçin 
Azərbaycanda yeni təyin olunan səfiri Kristian 
Kamillin etimadnaməsini qəbul edərkən deyib: 
“İsveç Avropa İttifaqı ilə regionumuz arasında 
daha geniş əməkdaşlıqla bağlı həmişə fəal 
olub. Avropa İttifaqı ilə Azərbaycan arasında 
indi çox yüksək səviyyəli tərəfdaşlıq mövcud-
dur və bu tərəfdaşlıq bir çox sahələri əhatə 
edir”.

Prezident daha sonra pandemiya ilə 
əlaqədar vəziyyətin Azərbaycanın planlarına 
müdaxilə etdiyini bildirib: “Bizdə bir neçə ay 
davam edən karantin rejimi tətbiq olundu. 
Buna görə bizim heç bir fəal, fiziki təmaslarımız 
olmadı. Lakin faktiki olaraq əməkdaşlıq davam 
edir. Buna görə də əminəm ki, bizdə yeni 
əməkdaşlıq formatı olacaq”.

Əlbəttə, bu cür sıx münasibətlər Aİ-nin 
Azərbaycanın müstəqilliyi, suverenliyi və ərazi 
bütövlüyünə dəstəklə bağlı birmənalı mövqe-
yi fonunda formalaşır. Bununla əlaqədar bir 
məqamı xatırlatmaq istərdik. Belə ki, Aİ-nin 
Şərq Tərəfdaşlığı ölkələri ilə münasibətlərində 
suverenlik və ərazi bütövlüyü  əsas element 
olaraq xüsusi yer tutur. Elə bu səbəbdəndir ki, 
Şərq Tərəfdaşlığı sammitlərində Azərbaycanın 
mövqeyi qəti olur və müdafiə edilir. Bu 
mənada Şərq Tərəfdaşlığının bu il iyunun 
18-də keçirilən sammiti də istisna təşkil etmədi 
və Azərbaycanın Ermənistan üzərində növbəti 
siyasi qələbəsi kimi tarixə düşdü.

(ardı 3-cü səhifədə)

Ukraynanın Prezidenti Zati-aliləri 
cənab Volodimir Zelenskiyə

Hörmətli cənab Prezident!

Xarkov vilayətində hərbi təyyarənin qəzaya uğraması nəticəsində  çoxsaylı insan 
tələfatı xəbəri məni olduqca kədərləndirdi.

Bu faciə ilə əlaqədar Sizə, həlak olanların ailələrinə və yaxınlarına şəxsən öz 
adımdan və Azərbaycan xalqı adından dərin hüznlə başsağlığı verir, yaralananlara 
şəfa diləyirəm.

İlham ƏLİYEV 
Azərbaycan Respublikasının Prezidenti

   Bakı şəhəri,  26 sentyabr 2020-ci il
Ermənistan 30 ildən artıqdır ki, Azərbaycanın Dağlıq Qarabağ və ətraf  yeddi 

rayonunu işğalda saxlayır. Hazırda bir milyondan artıq azərbaycanlı  qaçqın 
və məcburi köçkün vəziyyətində yaşayır. İşğalçı ölkə, eyni zamanda, BMT 
Nizamnaməsini kobud şəkildə pozaraq daim Azərbaycana qarşı hərbi güc tətbiq 
edir, beynəlxalq hüquq normalarına zidd olaraq, işğal altindakı ərazilərdə qanun-
suz məskunlaşdırma siyasəti aparır. Azərbaycan da daxil olmaqla, beynəlxalq 
ictimaiyyətin diqqətinin Beyrutdakı partlayışın fəsadlarının aradan qaldırılmasına 
yönəldiyi bir vaxtda, Ermənistan vəziyyətdən sui-istifadə edərək respublikamızın 
işğal olunan ərazilərinə erməni əsilli livanlıları yerləşdirir. 

Ermənistanın işğalının səbəb olduğu çətinliklərə baxmayaraq, Azərbaycan sabit, 
müasir, demokratik və multikultural dövlət yaratmağa müvəffəq olmuşdur. Demokra-
tiyanın inkişafı və insan hüquqlarının qorunması hökumətimizin başlıca prioritetləri 
sırasındadır. Bütün fundamental hüquqlar, o cümlədən ifadə azadlığı, media azadlığı, 
toplaşma azadlığı, dini etiqad azadlığı və vətəndaş cəmiyyətinin inkişafı tam şəkildə 
təmin edilir. Bir neçə ay əvvəl biz geniş siyasi dialoq təşəbbüsünü başlatmışıq. Bütün əsas 
siyasi partiyalar həmin təşəbbüsü dəstəkləyib. Uğurla başlayan bu siyasi dialoq bizim 
siyasi sistemimizi gücləndirəcək və Azərbaycanın dayanıqlı inkişafına xidmət edəcək.

İlham ƏLİYEV 
Azərbaycan Respublikasının Prezidenti

“Pandemiyadan sonrakı 
dövrdə beynəlxalq təşkilatlar 

çərçivəsində islahatların 
aparılması zamanın tələbidir”

“Pandemiyadan sonrakı 
dövrdə beynəlxalq təşkilatlar 

çərçivəsində islahatların 
aparılması zamanın tələbidir”

Avropa İttifaqı ilə əməkdaşlıq 
Azərbaycanın xarici siyasətinin 

əsas prioritetlərindəndir

AZƏRBAYCAN RESPUBLİKASI NAZİRLƏR KABİNETİNİN QƏRARI
№  350                                                                                  Bakı şəhəri,  23  sentyabr  2020-ci il

Azərbaycan Respublikasının Kosmik 
Məsələlər üzrə Şurasının yaradılması, 
“Azərbaycan Respublikasının Kosmik 
Məsələlər üzrə Şurasının Əsasnaməsi”nin 
və “Azərbaycan Respublikasının Kosmik 
Məsələlər üzrə Şurasının tərkibi”nin təsdiq 
edilməsi barədə

“Azərkosmos” Açıq Səhmdar Cəmiyyətinin 
təsis edilməsi haqqında” Azərbaycan Respublikası 
Prezidentinin 2010-cu il 3 may tarixli 885 nömrəli 
Sərəncamında dəyişikliklər edilməsi barədə” 
Azərbaycan Respublikası Prezidentinin 2017-ci il 
17 oktyabr tarixli 3303 nömrəli Sərəncamının  

1.5-ci bəndinə əsasən Azərbaycan Respublikası-
nın Nazirlər Kabineti qərara alır:

1. Azərbaycan Respublikasının Kosmik 
Məsələlər üzrə Şurası yaradılsın.

2. “Azərbaycan Respublikasının Kosmik 
Məsələlər üzrə Şurasının Əsasnaməsi” təsdiq 
edilsin (1 nömrəli əlavə).

3. “Azərbaycan Respublikasının Kosmik 
Məsələlər üzrə Şurasının tərkibi” təsdiq edilsin  
(2 nömrəli əlavə).

Əli ƏSƏDOV 
Azərbaycan Respublikasının Baş Naziri

Qeyd: Qərara edilmiş əlavələrin tam mətni ilə www.nk.gov.az və  
www.xalqqazeti.com saytlarında tanış ola bilərsiniz.

Prezidentin cəbhəboyu yaşayış 
məntəqələrində infrastrukturun 

təkmilləşdirilməsinə dair tapşırığı icra olunur
 � Prezident İlham Əliyevin tapşırığına əsasən Baş Nazirin müavini 

Şahin Mustafayevin rəhbərliyi ilə müvafiq qurumların nümayəndələri Tovuz 
Ağstafa və Qazax rayonlarının cəbhəboyu yaşayış məntəqələrində olub.

Nazirlər Kabinetinin mətbuat xidmətindən 
AZƏRTAC-a bildirilib ki, hökumət 
nümayəndələri cəbhəboyu yaşayış 
məntəqələrində içməli su, qaz, elektrik ener-
jisi ilə təminat, məktəb və tibb məntəqələrinin 
vəziyyəti ilə tanış olublar.

Cəbhəboyu yaşayış məntəqələrində 

kommunal və sosial infrastrukturun 
təkmilləşdirilməsi və yenilərinin yaradılma-
sına dair konkret layihələr müzakirə olunub, 
müvafiq qurumlara konkret tapşırıqlar verilib.

Cəbhəboyu bölgələrdə həyat üçün 
zəruri olan infrastrukturun yaxşılaşdırılması 
hökumətin prioritetləri sırasındadır.

DTX: Külli miqdarda narkotik vasitənin ölkə 
ərazisində qanunsuz dövriyyəsinin qarşısı alınıb

 � Qaçaqmalçılıq yolu ilə İran İslam Respublikasından Azərbaycan 
Respublikasına gətirilmiş külli miqdarda narkotik vasitələrin, psixotrop və güclü təsir 
edən maddələrin ölkə ərazisində qanunsuz dövriyyəsinin qarşısı Dövlət Təhlükəsizliyi 
Xidməti (DTX) və Dövlət Sərhəd Xidmətinin birgə həyata keçirdiyi əməliyyat-axtarış 
tədbirləri nəticəsində alınıb.

AZƏRTAC DTX-nin saytına istinadla xəbər 
verir ki, Azərbaycan Respublikasının vətəndaşları 
Hümbətov Vüqar Hüseyn oğlunun və Əliyev 
Elnur Telman oğlunun satış məqsədilə qanunsuz 
əldə etdikləri külli miqdarda narkotik vasitələr 
- 19 kiloqram 736,04 qram heroin, 10 kiloqram 
149,75 qram tiryək, 3 kiloqram 788,18 qram 
qurudulmuş marixuana, 104,44 qram metadon, 
psixotrop maddə - 19 kiloqram 786,10 qram 
metamfetamin və 75 qram güclü təsir edən maddə 
olan preqabalin onlardan aşkar edilərək götürülüb.

Faktla bağlı Dövlət Təhlükəsizliyi Xidmətində 
Azərbaycan Respublikası Cinayət Məcəlləsinin 
206.3.2-ci (qabaqcadan əlbir olan bir qrup şəxs 
tərəfindən narkotik vasitə və psixotrop maddələrin 

qaçaqmalçılığı), 234.4.1-cü və 234.4.3-cü 
(qabaqcadan əlbir olan bir qrup şəxs tərəfindən 
satış məqsədi ilə qanunsuz olaraq külli miqdarda 
narkotik vasitə və psixotrop maddələri əldə etmə, 
saxlama, daşıma və satma) 240.3.2-ci (külli miq-
darda güclü təsir edən və ya zəhərli maddələrin 
qanunsuz dövriyyəsi) maddələri ilə cinayət işi 
başlanılıb. Hümbətov Vüqar Hüseyn oğlu və 
Əliyev Elnur Telman oğlu təqsirləndirilən şəxs 
qismində cəlb olunaraq barələrində məhkəmənin 
qərarı ilə həbs qətimkan tədbiri seçilib.

Hazırda həmin cinayət əməllərinin digər 
iştirakçılarının müəyyənləşdirilməsi istiqamətində 
istintaq-əməliyyat tədbirləri davam etdirilir.

Macarıstanlı ekspert: BMT Baş Assambleyasının 
ümumi debatlarında Bakı regional təhlükəsizliyin 

başlıca məsələlərinə toxunub

Ekspert deyib: “Heç bir dövlət təcavüz, işğal 
və zəbt edilmiş torpaqların məskunlaşdırılması 
kimi qanunsuz hərəkətlərin nəticələrinin 
legitimləşdirilməsinə və beynəlxalq bir-
lik tərəfindən tanınmasına ümid edə bilməz. 
Mənim ölkəm olan Macarıstanın İsraillə çox 
səmimi münasibətləri mövcuddur. Lakin bütün 
bunlara baxmayaraq, bizim israilli dostları-
mız işğal edilmiş Fələstin ərazilərində yaşayış 
məskənlərinin yaradılmasının biz tərəfdən 
tanınmasını və dəstəklənməsini gözləməsinlər. 
İsraillə müqayisədə dünyada qat-qat az dostu olan 
Ermənistan haqqında isə danışmağa dəyməz”.

Bununla yanaşı, Tyukodi xatırladıb ki, 
Ermənistan ilə Macarıstan arasında hətta diploma-
tik münasibətlər belə yoxdur. “Bu münasibətlər 
2012-ci ildə - Budapeşt və Bakı Azərbaycan 
vətəndaşının Vətənə tamamilə qanuni ekstradi-
siyasını həyata keçirdikdən sonra Ermənistan 
tərəfindən birtərəfli qaydada və kifayət qədər 
isterik formada kəsilib. Bu addımdan son-
ra Ermənistanda bizim tərəfimizdən azacıq 
simpatiyaya necə ümid edə bilərlər”, - deyə 
həmsöhbətimiz istehza ilə vurğulayıb.

Ekspert deyib: “Biz tamamilə Bakının 
tərəfindəyik. Prezidentin BMT Baş Assamble-
yasının 75-ci sessiyasının ümumi debatlarındakı 
çıxışında ifadə etdiyi mövqe təkcə Budapeştin 
deyil, həm də bütün dünya birliyinin mövqeyi ilə 
tamamilə üst-üstə düşür”.

Türkiyə hökuməti: 
Paşinyanın Azərbaycan 
və Türkiyənin ünvanına 
səsləndirdiyi bəyanatlar 

dünya ictimaiyyətini 
aldatmaq cəhdidir

Türkiyə hökumətindən bildiriblər, bütün 
dünya Ermənistanda dərin daxili siyasi böhra-
nın yaşandığını bilir və o, dünya ictimaiyyətini 
aldatmaq üçün BMT tribunasından istifadə etdi: 
“Amma Paşinyanın dünya ictimaiyyətini Türkiyə 

və Azərbaycan barədə əsassız bəyanatlarla 
aldatmaq cəhdləri uğursuzluğa məhkumdur. 
Cənubi Qafqazda problemlərin əsas səbəbi məhz 
Ermənistandır. Azərbaycan Ermənistan tərəfindən 
təcavüzə məruz qalmış ölkə kimi öz ərazilərini 
azad etmək hüququna malikdir. Paşinyanın Dağlıq 
Qarabağ münaqişəsinin hərbi yolla həllinin olma-
dığı barədə bəyanatına gəldikdə isə, bu məsələdə 
qərarı Azərbaycan verir. Türkiyə Azərbaycanın 
əsas müttəfiqi kimi qəbul edilən qərardan asılı 
olmayaraq onu hər zaman dəstəkləyəcək”.

“Xalq qəzeti”

Azərbaycan və Avropa İttifaqı qarşılıqlı faydalı əməkdaşlıq 
münasibətlərinin inkişaf etdirilməsində maraqlıdır 

Bu barədə AZƏRTAC-a Xarici 
İşlər Nazirliyinin Mətbuat xidməti 
idarəsindən məlumat verilib. 

Tərəflər Azərbaycan və Avropa 
İttifaqı arasında mövcud olan fay-
dalı əməkdaşlıq münasibətlərinə 
dair fikir mübadiləsi aparıblar. Bu 
münasibətlərin daha da inkişaf 
etdirilməsində qarşılıqlı maraq olduğu 
vurğulanıb.

Nazir Ceyhun Bayramov yal-
nız Azərbaycan deyil, eləcə də 
bölgənin təhlükəsizliyi üçün ciddi 
təhdid olan Ermənistan-Azərbaycan 
Dağlıq Qarabağ münaqişəsinin 
ağır nəticələri barədə qarşı tərəfə 
məlumat verib. Bölgədə müşahidə 
olunan gərginlikdən danışan nazir 
Ermənistan tərəfinin son zaman-
lar həyata keçirdiyi silsilə təxribat 
xarakterli əməlləri, o cümlədən 

iyulun 12-16-da Azərbaycan-
Ermənistan sərhədinin Tovuz rayonu 
istiqamətində Ermənistan silahlı 
qüvvələrinin əvvəlcədən planlaşdı-
rılan hücum cəhdi, avqustun 23-də 
Goranboy rayonu istiqamətində 
Ermənistanın diversiya-kəşfiyyat qru-
punun təxribatı, Livan ermənilərinin 
Azərbaycanın işğal edilmiş 
ərazilərində yerləşdirilməsi və digər 
təhrikçi fəaliyyəti haqqında danışıb. 
Ermənistan rəhbərliyinin bu addımla-
rının münaqişənin danışıqlar yolu ilə 
həlli prosesinə zərbə vurduğu qeyd 
olunub. Beynəlxalq ictimaiyyətin bu 
məsələdə qətiyyətli mövqe nümayiş 
etdirməsinin və işğalçı Ermənistana 
birmənalı ismarışlar göndərməsinin 
vacibliyi vurğulanıb.

Xüsusi nümayəndə Toivo Klaar 
münaqişənin sülh yolu ilə həlli üçün 

hər hansı qeyd-şərt irəli sürülmədən 
substantiv danışıqların aparılmasının 
vacibliyini qeyd edib. O, həmçinin 
Aİ-nin bundan öncə olduğu kimi 
tərəflər arasında etimadın yaradılma-
sı tədbirlərini həyata keçirməyə hazır 
olduğunu bildirib.

Nazir Ceyhun Bayramov bunun 

üçün müvafiq məqamın yetişməsinin 
önəmli olduğunu vurğulayaraq, ilk 
növbədə, Azərbaycan ərazilərinin 
işğalının nəticələrinin aradan qaldırıl-
masının zəruriliyini qeyd edib.

Tərəflər, həmçinin qarşılıqlı maraq 
doğuran digər məsələlər ətrafında 
fikir mübadiləsi aparıblar.

Sankt-Peterburq ilə əlaqələrin 
inkişafına dair məsələlər müzakirə olunub

Səfirlikdən AZƏRTAC-a 
bildiriblər ki, görüşdə 
Azərbaycanın bu il noyabrın 
12-14-də Sankt-Peterburqda 
keçiriləcək IX Beynəlxalq 
Mədəniyyət Forumunda iştira-
kına hazırlıqla bağlı məsələlər 
müzakirə olunub. Xatırladaq ki, 
Azərbaycan builki forumda “qo-

naq ölkə” xüsusi statusu ilə iştirak 
edəcək.

Görüşdə, həmçinin humanitar-
mədəni əlaqələrin daha da inkişaf 
etdirilməsi, ölkəmizdən Sankt-
Peterburqa kənd təsərrüfatı 
məhsullarının ixracı və qarşılıqlı 
maraq doğuran digər məsələlər 
ətrafında fikir mübadiləsi aparılıb.

Sentyabrın 26-da Xarici İşlər naziri Ceyhun Bayramov Avropa 
İttifaqının (Aİ) Cənubi Qafqaz üzrə xüsusi nümayəndəsi Toivo 
Klaar ilə görüşüb.

Sentyabrın 25-26-da Azərbaycanın Rusiyadakı səfiri Polad 
Bülbüloğlu Sankt-Peterburqa səfər edib. Səfər çərçivəsində o, 
qubernator Aleksandr Beqlovla görüşüb.

Ermənistan dərk etməlidir ki, onun 
tərəfindən Azərbaycan ərazilərinin 
işğalı dünyada dəstək tapmır və heç 
vaxt tapmayacaq. AZƏRTAC xəbər 
verir ki, Macarıstanın Vesprem 
şəhərindəki Pannon Universitetinin 
“Dövlət və hüquq” kafedrasının 
əməkdaşı Peter Tyukodi bu haqda 
fikirlərini agentliyin müxbiri ilə 
söhbətində BMT Baş Assambleyasının 
75-ci sessiyasının ümumi debatlarında 
Azərbaycan Prezidenti İlham Əliyevin 
çıxışını şərh edərkən bildirib.

Ermənistanın baş naziri Nikol Paşin-
yanın BMT Baş Assambleyasının 75-ci 
sessiyasında Azərbaycan və Türkiyənin 
ünvanına səsləndirdiyi bəyanatlar dünya 
ictimaiyyətini aldatmaq cəhdidir.

(əvvəli 1-ci səhifədə)
Yeri gəlmişkən, Prezident İlham 

Əliyev  sentyabrın 24-də BMT Baş As-
sambleyasının 75-ci sessiyasının ümumi 
debatlarında videoformatda çıxışında da 
bir sıra beynəlxalq qurumların, eləcə də 
Aİ-nin Ermənistan–Azərbaycan, Dağlıq 
Qarabağ münaqişəsi ilə bağlı mövqeyini 
diqqətə çatdırıb: “Cari ilin mart ayında 
Azərbaycanın işğal olunmuş torpaqlarında 
təşkil edilmiş qondarma “seçkilər” növbəti 
təxribat idi. Həmin dırnaqarası “seçkilər” 
əvvəlkilər kimi, beynəlxalq ictimaiyyət, 
o cümlədən ATƏT-in Minsk qrupunun 
həmsədrləri, Qoşulmama Hərəkatı, İslam 
Əməkdaşlığı Təşkilatı, Avropa İttifaqı, 

Avropa Parlamenti və digərləri tərəfindən 
kəskin şəkildə qınanıldı və rədd edildi”.

Dövlətimizin başçısı sentyabrın 
25-də isə Avropa İttifaqının Cənubi 
Qafqaz üzrə xüsusi nümayəndəsi Toivo 
Klaarı qəbul edərkən bu barədə ətraflı 
danışıb. Bildirib ki, keçən fevral ayın-
dakı görüşdən indiyədək   regionumuz-
da bir çox şey dəyişib. Əfsuslar olsun 
ki, region daha təhlükəsiz bir məkana 
çevrilməyib: “Təəssüf ki, vəziyyət mənfi 
məcraya doğru gedir. Bu da əsasən 
Ermənistanın Azərbaycana qarşı davamlı 
hərbi təxribatlarına görə baş verir. Ən 
təcavüzkar addım Ermənistan tərəfindən 
iyulun 12-də atılmışdır. Onlar bizim hərbi 
mövqeləri və kəndlərimizi atəşə tutmaq 
üçün artilleriyadan istifadə etmişlər. 
Bunun nəticəsində hərbi qulluqçular 
arasında itkilər olmuşdur və bir mülki şəxs 
də öldürülmüşdür. Ermənistanla dövlət 
sərhədinə yaxın kəndlərdə bir çox evlər 
darmadağın edilmişdir. Bundan əvvəl yenə 
də Ermənistan və Azərbaycan arasında 
dövlət sərhədində Ermənistanın hərbi 
təxribatları müntəzəm xarakter daşıyırdı. 
Lakin budəfəki kimi təcavüzkar formada 
olmamışdır”.

Prezident İlham Əliyev söhbətində 
Ermənistanın müdafiə nazirinin hələ Ame-
rika Birləşmiş Ştatlarında olarkən bəyanat 
verdiyini,  Ermənistanın yeni ərazilər üçün 
yeni müharibəyə başlayacağını bildirib. 
Dövlətimizin başçısı vurğulayıb ki, bu, 
Ermənistanın təcavüzkar davranışının 
davam etməsini aydın göstərir: “İyulda 
hücumların məqsədi, dediyim kimi, əsasən 
Azərbaycanın yeni ərazilərini işğal etmək 
və sonra danışıqlar masasında daha güclü 
mövqeyə malik olmaq idi. İkinci səbəb 
Ermənistan əhalisinin diqqətini daxili 
problem və çətinliklərdən yayındırmaq 
idi. Növbəti səbəb, zənnimcə, onlar 

münaqişəyə üçüncü tərəfləri cəlb etmək 
istəyirdilər. Məğlub olduqdan dərhal sonra 
onlar yardım üçün Kollektiv Təhlükəsizlik 
Müqaviləsi Təşkilatına müraciət 
etdilər…”.

Ölkə rəhbəri Avropa İttifaqının 
Cənubi Qafqaz üzrə xüsusi nümayəndəsi 
ilə söhbətində Ermənistanın iyulda 
sərhədimizdə təxribat törətməsinin 
səbəblərdən birinin də danışıqlar prose-
sini pozmaq cəhdi olduğunu, bununla 
da məqsədə çatdığını bildirib: “Onlar 
danışıqları aparmaq istəmədiklərini nü-
mayiş etdirdilər. İşğal olunmuş ərazilərdə, 
Xankəndidə Ermənistanın baş nazirinin 
“Qarabağ Ermənistandır” bəyanatı fak-

tiki olaraq Ermənistanın danışıqları tərk 
etməsini nümayiş etdirirdi. Çünki əks hal-
da o, bu qəbuledilməz və yanlış bəyanatı 
səsləndirməkdən çəkinərdi”.

Dövlətimizin başçısı ermənilərin 
danışıqlar prosesini bilərəkdən pozma-
sının daha bir göstəricisi kimi Dağlıq 
Qarabağdan olan separatçıları danışıqlar 
prosesinə cəlb etmək üçün ardıcıl səylər 
göstərmələri və bunun Azərbaycan 
tərəfindən dərhal rədd edilməsi faktını 
da xatırladıb. Eyni zamanda, hazır-
da Ermənistanın Azərbaycana qarşı 
təcavüzkar siyasətini davam etdirdiyini, 
müharibəyə hazırlaşdığını,   könüllülərdən 
ibarət qoşun yaratdığını vurğulayıb: 
“Əgər Ermənistan bəzən bəyan etdikləri 
kimi sülh istəyirsə, əgər onlar danışıqlar 
istəyirlərsə, buna nə ehtiyac var? Onların 
bu yalan və gülünc bəyanatlar verməsinə 
və praktiki addımlar atmasına nə ehtiyac 
var? On minlərlə insandan ibarət könüllü 
qoşunun bir məqsədi var –Azərbaycana 
hücum etmək. Onlar bu könüllü qoşunun 
tərkibinə yaşlı insanları və hətta qadın-
ları daxil edirlər. Onlar işğal olunmuş 
ərazilərdə qondarma hərbi təlimlər təşkil 
edirlər ki, bu da bizə qarşı daha bir 
təxribatdır”.

Aİ sözügedən məsələdə Azərbaycanın 
haqlı mövqeyini hər zaman dəstəkləyib. 
Bu, nüfuzlu qurumun  ayrı-ayrı 
nəşrlərində də öz ifadəsini tapıb. Məsələn, 
bu günlərdə Aİ-nin media qurumu 
olan “Euractiv” portalında Beynəlxalq 
Münasibətlərin Təhlili Mərkəzinin 
eksperti Vasif Hüseynovun “Ermənistan–
Azərbaycan münaqişəsi ilə bağlı üfüqdə 
yeni müharibə görünürmü?” adlı yazısı 
dərc olunub. Məqalədə müəllif Prezident 
İlham Əliyevin sentyabrın 19-da yerli tele-
kanallara müsahibəsində verdiyi mesajlara 
diqqət çəkərək, dövlətimizin başçısının 

“Ermənistan müharibəyə hazırlaşır...” 
xəbərdarlığı fonunda regionda baş verən 
hadisələrin təhlilini, habelə Ermənistanın 
işğalçılıq siyasətini davam etdirməsini 
diqqətə çatdırıb.   

Prezident İlham Əliyev videokonfrans 
formatında reallaşan həmin sammitdəki çı-
xışında Azərbaycanın Şərq Tərəfdaşlığının 
fəal tərəfdaş ölkəsi olduğunu, respublika-
mızla Aİ arasında münasibətlərin yüksələn 
xətt üzrə inkişaf etdiyini diqqətə çatdırıb: 
“Bizim Avropa İttifaqının bir çox üzv 
ölkəsi ilə sıx əməkdaşlığımız mövcuddur. 
Azərbaycan Avropa İttifaqının 9 üzvü 
ilə strateji tərəfdaşlıq haqqında sənəd 
imzalayıb. Biz Avropa İttifaqı ilə yeni 

tərəfdaşlıq sazişi ilə bağlı danışıqların 
yekun mərhələsindəyik. Mətnin 90 faizi 
artıq razılaşdırılıb. İki il bundan əvvəl 
Brüsseldə Azərbaycan və Avropa İtti-
faqı arasında “Tərəfdaşlıq Prioritetləri” 
sənədi paraflanıb ki, burada hər iki tərəfin 
müstəqillik, suverenlik, ərazi bütövlüyü və 
beynəlxalq səviyyədə tanınmış sərhədlərin 
toxunulmazlığı prinsiplərinə sadiqliyi 
vurğulanır”. 

Dövlətimizin başçısı daha sonra bildi-
rib ki, Ermənistan və Azərbaycan arasında 
olan münaqişə eyni prinsiplər əsasında 
həll edilməlidir. Ermənistan Azərbaycanın 
beynəlxalq səviyyədə tanınmış ərazisinin 
20 faizinin işğalını davam etdirir. Dağlıq 
Qarabağ və Azərbaycanın daha 7 rayonu 
30 ilə yaxındır ki, Ermənistanın işğalı 
altındadır. Ermənistanın etnik təmizləmə 
siyasəti nəticəsində 1 milyondan artıq 
azərbaycanlı qaçqın və məcburi köçkünə 
çevrilib. BMT Təhlükəsizlik Şurasının 
4 qətnaməsi Ermənistan qoşunlarının 
Azərbaycanın işğal altındakı bütün 
ərazilərindən qeyd-şərtsiz və tam çı-
xarılmasını tələb edir. Ermənistan bu 
qətnamələrə, habelə ATƏT, Qoşulmama 
Hərəkatı, NATO, Avropa Parlamenti və 
digər beynəlxalq təşkilatlar tərəfindən 
qəbul olunan müvafiq sənədlərə əməl 
etmək əvəzinə, işğaldakı ərazilərdə 
qeyri-qanuni məskunlaşma siyasəti həyata 
keçirir. Danışıqların mahiyyət və forma-
tının ləğvinə çalışan Ermənistanın baş 
nazirinin dediyinin əksi olaraq, Dağlıq 
Qarabağ Ermənistan deyil, Dağlıq Qara-
bağ Azərbaycandır və bütün dünya bunu 
belə tanıyır. Azərbaycanın ərazi bütövlüyü 
bərpa olunmalıdır.

Aİ-nin Azərbaycanın əsas ticarət 
tərəfdaşı olması da respublikamız üçün 
mühüm önəm daşıyır. Belə ki, bu gün 
ölkəmiz tərəfindən gerçəkləşdirilən 

icarət əməliyyatlarının təqribən 50 faizi 
Aİ-yə üzv dövlətlərin payına düşür. On 
beş ilə yaxındır ki, Azərbaycan Avropa 
bazarlarına xam neft nəql edən etibarlı 
təchizatçıdır. Yuxarıda xatırlatdığımız 
kimi, yaxın vaxtlarda isə respublikamız 
Aİ-nin  üzv dövlətlərini təbii qazla da 
təchiz edəcək.   

Azərbaycanı Aİ bazarlarına bağ-
layacaq 3500 kilometrlik inteqrasiya 
edilmiş boru kəməri sistemi olan Cənub 
Qaz Dəhlizinin tikintisinin təşəbbüskarı 
da məhz bu beynəlxalq  qurumdur. 
Xatırladaq ki, hazırda Aİ-yə üzv ölkələr 
tərəfindən Cənub Qaz Dəhlizi enerji 
əməkdaşlığı, enerji təhlükəsizliyi və 
enerjinin şaxələndirilməsi layihəsi kimi 
dəyərləndirilir.

Azərbaycanın və Avropa İttifaqının 
təşəbbüsü ilə son dörd il ərzində Bakıda 
hər il Cənub Qaz Dəhlizinin Məşvərət 
Şurasının iclasları keçirilir. 2015-ci ildən 
bu günə qədər Aİ bu toplantılarda ən 
yüksək səviyyədə təmsil olunur. Aİ ilə 
Azərbaycanın əməkdaşlıq formatında 
energetika sektoru, təbii ki, çox böyük 
yer tutur. Cənub Qaz Dəhlizi Məşvərət 
Şurasının Nazirlər toplantılarının 
keçirilməsi, Cənub Qaz Dəhlizinin rəsmi 
açılış mərasimi Azərbaycanın beynəlxalq 
aləmdə nüfuzunu xeyli yüksəldib. Bunu 
ABŞ, Böyük Britaniya, Rusiya və Türkiyə 
rəhbərlərinin Beynəlxalq Xəzər Neft və 
Qaz Sərgisinin 25 illiyi və Cənub Qaz 
Dəhlizinə ilk qazın verilməsi münasibətilə 
ünvanladıqları məktubların məzmunu da 
bir daha təsdiq edir.    

Azərbaycan koronavirus pandemi-
yası ilə mübarizədə də  Aİ ilə uğurla 
əməkdaşlıq edib. Sentyabrın 7-də Aİ və 
Ümumdünya Səhiyyə Təşkilatı (ÜST) 
COVID-19-lu ağır xəstələrin müalicəsinə 
kömək məqsədilə 129 oksigen konsent-
ratoru və 60 pulsoksimetr Azərbaycanın 
Səhiyyə Nazirliyinə təhvil verib.

Bu tibbi ləvazimatlar Aİ-nin maliyyə 
dəstəyi ilə ÜST-ün Avropa Regional Ofisi 
tərəfindən “Sağlamlıq üçün həmrəylik 
təşəbbüsü” layihəsi çərçivəsində ölkəmizə 
gətirilib.

Sentyabrın 18-də keçirilən “Avro-
pa İttifaqı-Azərbaycan Biznes Forum 
2020-2022”yə həsr edilmiş onlayn 
konfransda isə Aİ-nin Azərbaycandakı 
nümayəndəliyinin əməkdaşlıq şöbəsinin 
rəhbəri xanım Simona Qattinin 
Azərbaycan hökuməti tərəfindən həyata 
keçirilən sosial-iqtisadi islahatları yüksək 
qiymətləndirib, həmçinin iqtisadiyya-
tımızın dirçəlməsi məqsədilə hökumət 
tərəfindən təsis edilən İqtisadi Şura-
nın fəaliyyətini dəyərləndirib. Aİ-nin 
Azərbaycandakı nümayəndəsi Kestutis 
Yankauskas isə  hər il çoxlu sayda iştirak-
çının qoşulduğu Aİ–Azərbaycan biznes 
forumunun çox əhəmiyyətli tədbir oldu-
ğunu bildirib. O, pandemiya səbəbindən 
dövlətlərarası sərhədlərin bağlanmasına 
baxmayaraq, Azərbaycan və Avropa 
ölkələri arasında ticarət əlaqələrinin art-
maqda və inkişaf etməkdə davam etdiyini 
vurğulayıb.

V.BAYRAMOV,  
“Xalq qəzeti”

Avropa İttifaqı ilə əməkdaşlıq 
Azərbaycanın xarici siyasətinin 

əsas prioritetlərindəndir

